
Vishnuproktam Shivamantramahimavarnanam

விஷ்ணுப்ரோக்தம் ஶிவமந்த்ரமஹிமாவர்ணநம்

வேதோ³பகீ³தோ ப³ஹுதா⁴ யஶ்ச ஶைவ:ஷட³க்ஷர: ।
ஸ ஏவ ஸர்வதா² ஜப்ய: ஶிவமந்த்ரோ முமுக்ஷுபி:⁴ ॥ 455॥
ஶிவமந்த்ரஜபாஸக்தா முக்தா: பூர்வம் முநீஶ்வரா: ।
ந ஶைவமந்த்ராத³பரோ மந்த்ரோ முக்திப்ரதா³யக:॥ 456॥
ஶைவம் மந்த்ரம் விஹாயாந்யம் மந்த்ரம் ய:ஸமுபாஸதே (?) ।
ஸ மணிம் கரக³ம் த்யக்த்வா காசார்த²ம் யததே த்⁴ருவம் ॥ 457॥
ப்ரபா⁴வ:ஶைவமந்த்ராணாம் ஜ்ஞாயதே ந மயா த்⁴ருவம் ।
தத்த்வம் து ஶிவமந்த்ராணாம் ஜாநாதி ஶிவ ஏவ ஹி ॥ 458॥
ம்ரு’திகாலீநவிஶ்வேஶஸ்மரணாந்மோக்ஷமாயயு: ।
ந்ரு’ணாம் மரணகாலே து ஶிவ இத்யக்ஷரத்³வயம் ॥ 506॥
ந யாதி ஸஹஸா(ஸ்மரணம்)நூநம் ஶங்கராநுக்³ரஹம் விநா ।
ஶிவநாமஸ்ம்ரு’திப²லம் வக்துமேவ ந ஶக்யதே ॥ 507॥
மாத்³ரு’ஶைரஸ்தி²ரஸ்வாந்தை: ஶங்கரேண விநா த்⁴ருவம் ।
அத: பஞ்சாக்ஷர:ஶைவோ ஜபநீயஸ்த்வயா ஸதா³॥ 508॥
ஶைவ: பஞ்சாக்ஷரோ ப⁴வ்யோ முக்திதோ³ ஜப்யதே மயா ।
ஶைவ: பஞ்சாக்ஷரோ மந்த்ர: ஶிவரூப: ஶிவப்ரத:³॥ 509॥
காஶ்யாமந்தர்க்³ரு’ஹே ஸ்தி²த்வா ஜபநீய: ப்ரயத்நத: ।
ந காஶீஸத்³ரு’ஶம் க்ஷேத்ரம் தத்ராப்யந்தர்க்³ரு’ஹம் வரம் ॥ 510॥
தத்ராபி சோத்தமம் ஜ்ஞேயம் ஜ்ஞாநவாபீதடம் ஶுப⁴ம் ।
தத்ர ஜப்தோ மஹாமந்த்ர:ஶைவோऽயம் மோக்ஷதா³யக:॥ 511॥
தஸ்மாந்மந்த்ரவர:ஶைவ: தத்ர ஜப்யோ மநு:ஸதா³ ।
பஞ்சவக்த்ரோத³ஶபு⁴ஜ:ஸர்வதே³வோத்தம: ப்ரபு: ⁴ ॥ 512॥
வேதோ³பகீ³த:ஸர்வஜ்ஞ: ஸோமஸூர்யாக்³நிலோசந: ।

கௌ³ரீபூ⁴ஷிதவாமாங்க:³ கல்யாணகு³ணஸாக³ர:॥ 513॥
ஸர்வலோகபதி:ஶ்ரீமாந் ஸர்வதே³வாந்விதோ விபு: ⁴ ।
நிஷ்கலோ நிர்கு³ணோ நித்யோ நிர்லிப்தோ நிருபாதி⁴க:॥ 514॥
நிரஞ்ஜநோ நிராகாரோ நிரவத்³யோ நிராமய: ।
ஜ்யோதி:ஸ்வரூபோ விமலஶ்சித்³க⁴ந:ஸகலாத்மந:(க:)॥ 515॥
ஏக: பூர்ண: ஶிவ: ஶாந்தோ மாயாதீதோऽக்ஷர: பர: ।
இதி த்⁴யேய:ஸதா³ ஶம்பு⁴ரப்ரமத்தைரஹர்நிஶம் ॥ 516॥
॥ இதி ஶிவரஹஸ்யாந்தர்க³தே விஷ்ணுப்ரோக்தம் ஶிவமந்த்ரமஹிமாவர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் ।உக்³ராக்²ய:ஸப்தமாம்ஶ:।அத்⁴யாய: 11।வாவ்ரு’த்தஶ்லோகா:
॥

- .. shrIshivarahasyam . ugrAkhyaH saptamAMshaH . adhyAyaH 11 . vAvRRittashlokAH

..

Notes:

Viṣṇuவிஷ்ணு expresses the merits of Japaஜப of Śiva Ṣaḍakṣara Mantraஶிவ ஷட³க்ஷர
மந்த்ர and Śiva PañcākṣaraMantraஶிவ பஞ்சாக்ஷர மந்த்ர. He opines that though the two

syllabled name Śivaஶிவ spoken at the time of death can result in liberation, even that can

come about only with the Grace of Śaṅkara ஶங்கர (Śaṅkarānugraha ஶங்கராநுக்³ரஹ).

